Utusan Borneo: 03 Oktober 2026
Penceroboh keluarkan hidupan liar dari rizab hutan dipenjara, denda

KUCHING: Tiga lelaki warga
Indonesia masing-masing
dijatuhi hukuman penjara 10
bulan dan denda RM 1,000

atau tiga bulan penjara oleh
Mahkamah Sesyen semalam
setelah disabitkan bersalah
atas lima pertuduhan termasuk
memasuki Rizab Alam Semula
Jadi Matang tanpa kebenaran
serta mengeluarkan hidupan liar
dari rizab tersebut.

Dalam prosiding pertama,
Muhammad Roihan, 20; Angga
Saputra, 23; dan Ngadiono, 28,
mengaku bersalah atas tiga
pertuduhan di bawah Seksyen
26(a), 26(b) dan 26(c) Ordinan
Taman Negara dan Rizab
Alam Semula Jadi 1998 yang
dibacakan bersama Seksyen
34 Kanun Keseksaan dan boleh
dihukum di bawah Seksyen 32(a)
ordinan sama.

Hakim Noorhisham Mohd

DIDAKWA: (Dari duakanan) Angga, Ngadiono dan Muhammad Roihan diiringi
pasukan Sarawak Forestry Corporation (SFC) ketika berada di hadapan kamar

Mahkamah Sesyen Kuching, semalam.

Jaafar menjatuhkan hukuman
penjara enam bulan bagi setiap
pertuduhan yang dihadapi mereka

dengan kesemua hukuman
berjalan serentak.

Ketiga-tiga kesalahan itu
membabitkan memasuki
Rizab Alam Semula Jadi
Matang tanpa kebenaran,
memiliki peralatan termasuk
parang, dua jaring kabus,
sangkar burung dan bekas
plastikuntuk digunakan bagi
menangkap, membunuh,
mengambil, menembak atau
memusnahkan hidupan liar,
serta mengambil tumbuhan
untuk dijadikan tiang jaring
kabus.

Sementara dalam prosiding
berasingan dihadapan Hakim
Musli Ab Hamid semalam,
ketiga-tiga tertuduh turut
mengaku bersalah atas dua
pertuduhan lain.

Pertuduhan dibuat
mengikut Seksyen 26(f) Or-
dinan Taman Negara dan
Rizab Alam Semula Jadi
1998 yang dibacakanbersama
Seksyen 34 Kanun Keseksaan
dan boleh dihukum di bawah
Seksyen 32(a) ordinan sama,
serta Seksyen 32(2) Ordinan
Perlindungan Hidupan Liar
1998 yang dibacakan bersama
Seksyen 34 Kanun Keseksaan
dan boleh dihukum di bawah

seksyen sama.

Bagi pertuduhan pertama,
mereka didapati menge-
luarkan dua ekor ikan hidup
dari Rizab Alam Semula Jadi
Matang tanpa kebenaran,
manakala pertuduhan kedua
membabitkan penggunaan
jaring kabut untuk menang-
kap mamalia atau burung di
kawasan berkenaan tanpa
kebenaran.

Kesemua tertuduh dipen-
jara 10 bulan bagi pertuduhan
pertama bermula semalam,
manakala pertuduhan kedua
menyaksikan mereka dihu-
kum penjara lima bulan dan
denda RM1,000 atau tiga
bulan penjara.

Kedua-dua hakim bagaim-
anapun memerintahkan
kesemua hukuman penjara
berkenaan berjalan serentak,
menjadikan tempoh huku-
man penjara keseluruhan
setiap tertuduh 10 bulan,
selain denda RM1,000.

Fakta kes mendedahkan, -
sekitar jam 9.05 pagi pada 20
September 2026, sepasukan
renjer taman menjalankan
rondaan rutin di Rizab Alam
Semula Jadi Matang.

Pasukan kemudiannya me-

nahan tiga lelaki warga Indo-
nesia yang disyaki memasuki
rizab berkenaan tanpa kebe-
naransahdaripada Kontroler
Taman Negara dan Rizab
Alam Semula Jadi.

Hasil pemeriksaan juga
membawa kepada penemuan
sebuah sangkar burung, se-
buah bekas plastik lutsinar
mengandungi dua ekor ikan
hidup, dua jaring kabus yang
masing-masing diikat pada
batang kayu serta sebilah
parang.

Kesemua barangan dalam
pemilikan ketiga-tiga lelaki
terbabit kemudian dirampas
untuk siasatan.

Siasatan lanjut menda-
patiketiga-tigalelakiterbabit
memasuki rizab berkenaan

. tanpa kebenaran dan ber-

tujuan menangkap serta
mengeluarkan haiwan dari
rizab tersebut tanpa kebe-
naran yang sah.

Pendakwaan dilakukan
oleh PegawaiPendakwa (PO)
Leonard Baring, PO Chia Jia
Yii, PO Mohammad Mazidul
Mis dan PO Nur Ralizah
Rosli.

Kesemua tertuduh tidak
diwakili peguam.



